
ALKARTASUNA DANTZA TALDEAREKIN LANKIDETZA 
HITZARMENA 

 
 

GOTZON BAREÑO DUÑABEITIA jaunak, Bermeoko Udaleko behin-
behineko idazkaria naizen aurrean 

 
 

BATU DIRA 

 
Alde batetik, NADIA NEMEH SHOMALY andreak, 72.311.504-X NAN 

zenbakiduna, Bermeoko Udaleko Alkate-Udalburua 
 

Beste aldetik, GAIZKA SAN PEDRO ALTONAGA jauna, 14.956.527-H 
NAN zenbakiduna, ALKARTASUNA DANTZA TALDEA (IFK: G48434708) 
elkartearen ordez eta izenean, egoitza soziala Irakaskintza kalea 14-16an 
daukana 

 

 
PARTE HARTZAILEAK 

 
NADIA NEMEH SHOMALY andrea, Bermeoko Udalaren ordez eta 

izenean, 2026ko ekainaren 5eko 2026/4510 zenbakidun Alkatetza Dekretuz 
hartutako erabakiari jarraiki eta Toki Errejimeneko Oinarrien Legearen 21.1. b) 
eta r) artikuluek emandako ahalmenaren arabera, eta 
 

Beste aldetik, 
 

GAIZKA SAN PEDRO ALTONAGA jauna, ALKARTASUNA DANTZA 
TALDEAren ordez eta izenean, Elkarteak ematen dion ahalmenaren arabera. 
 

(I. eranskinean, izendapena eta karguaren ahalmenak jasotzen dira). 

 
 

ADIERAZTEN DUTE 
 

Bermeoko Udalaren ahalmenaren artean dagoela Kultura eta kultura-
jarduerak antolatzea eta sustatzea, eta erabilera publikoko kultura-
ekipamenduak kudeatzea, Euskadiko Toki Erakundeei buruzko 2/2016 
Legearen 17.1.20) artikuluarekin bat eta, Dirulaguntzen Plangintza 
Estrategikoarekin bat, Bermeoko Udalaren 2. Ardatz estrategikoa Bermeo Bizia 
dela, sormenari, kulturari, gazteei begira izanda, ondorengo helburuak agertzen 
dira, Herria erakusleiho artistiko eta kulturala bihurtu eta herriko ondare 
kulturala eta identitatea balioan jarri. 

 
Eta udalaren asmoa da, gutxienezko derrigorrezko ahalmenetatik 

haratago joanda, aitatutako eskumenaren barruan, Dirulaguntzen Plangintza 

Estrategikoarekin bat datozen ekimenak bultzatzea, adibidez, herriko bizitza 
kulturala dinamizatzeko kultur taldeak protagonista eginda. Baita, jaien agenda 
kultural indartsua diseinatu herritar eta elkarteekin batera. 
 

Honez gain, Alkartasuna Dantza taldeak udalarekin batera euskal 
folklorea bultzatzeko programa dauka eta 2026 urtean egiteko programa berezi 
bat, taldearen 50. urteurrena dela kontuan izanda. 
 

Ondorioz, alderdi bien lankidetza eta Bermeoko Udalak emango dizkion 
dirulaguntza arautzea da hitzarmen honen helburua. 

 
 

ERABAKITZEN DUTE 
 
 
LEHENENGOA.- Hitzarmenaren xedea. 

 
Bermeoko Udalak Alkartasuna Dantza taldeari lagunduko dio 2026 

urtean, euskal folklorea sustatzeko. 
 
 
BIGARRENA.- Programa eta ekimenak. 
 
Urteko egitaraua, Bermeon 
 

- ARATUSTEAK. Kalejira eta Lantzeko inauteriak. Otsailaren 14an. 
- IKASTURTE AMAIERAKO DANTZA KALEJIRA. Martxoaren 6an. 
- DANTZARI TXIKIENTZAKO GYNKANA. Martxoaren 14an. 
- BIZKAIKO DANTZARI EGUNA, Bizkaiko Dantzarien Biltzarrak antolatuta. 

Maiatzaren 17an. 
- ARRAIN AZOKA. Kostako dantzak Lameran eta portuan. Maiatzaren 

22an. 
- DANTZA TALDEKO UME ETA GAZTETXOEN EKITALDIA, Artza 

frontoian. Maiatzaren 30ean. 
- BUSTURIALDEKO UMEEN DANTZARI EGUNA, Lameran. Ekainaren 

21ean. 
- SAN JUAN BIZPERA, Sabino Arana enparantzan. Ekainaren 23an. 
- DANTZA TALDEKO NAGUSIEN EKITALDIA, Artza frontoian. Uztailaren 

11n. 
- NAZIOARTEKO FOLKLORE JAIALDIA, Lameran. Abuztuaren 8an. 
- EKITALDIA, BERMEOKO ABESBATZA, ERRALDOIEN KONPARTSA 

ETA ALKARTASUNA DANTZA TALDEA, Lameran. Irailaren 5ean. 
- ANDRA MARI EGUNA. Kalejira herritik eta ohorezko aurreskua Almikan. 

Irailaren 8an. 
- 50. URTEURRENEKO EKITALDIAK. Urriaren 16tik 18ra. 
- BUSTURIALDEKO NAGUSIEN DANTZARI EGUNA. Azaroaren 7an. 
- OLENTZERO EGUNA. Abenduaren 24an. 

Aurreskuak 
 

- ARRAIN AZOKA. Inaugurazioko aurreskua eguerdian. Maiatzaren 
22an. 

- MADALEN EGUNA. Bermeoko Udalaren protokoloa betetzeko, 
ohorezko aurreskua Elantxoben. Uztailaren 22an. 
 
 
Beste ekimenak 
 

- BIZKAIKO DANTZARI EGUNA Lameran. Maiatzaren 17an. 
- NAGUSIENTZAKO DANTZA IKASTAROAK. Azarotik martxoaren 6ra 

arte. 
- UMEENTZAKO DANTZA IKASTAROAK. Urritik ekainera arte. 

 
Bermeotik kanpo 
 

- BILBOKO ASTE NAGUSIKO PROGRAMA OFIZIALEAN EKITALDIA, 
Plaza Berrian, abuztuaren 27an. 

 
(II. eranskinean jasoko da garatuko den programa zehatza). 

 
 
HIRUGARRENA.- Dirulaguntzaren zenbatekoa. 

 

Zio hau bide dela, Bermeoko Udalak hamabi mila euro (12.000 €) ordainduko 

dizkio Alkartasuna Dantza Taldeari. Diru kopuru hau guztira ordainduko da, 

2026. urte barruan, aurrekontuaren 00400-33410-481.01.06 partidaren 

pentzura, hain zuzen. Ordaintzeko modua honakoa izango da: hitzarmena 

sinatu eta gero %80a, hau da, 9.600 € eta ez da eskatzen bermerik. Eta %20a, 

hau da, 2.400 €, behar den moduan justifikatu ondoren ordainduko da. 

 

 

LAUGARRENA.- Dirulaguntzaren ezaugarriak. 

 

Dirulaguntzak borondatezkoak eta aldi baterakoak izango dira. Baten 

emateak ez dio derrigortasunik eragingo Bermeoko Udalari, eta ez du beste 

urte batzuetarako eskubiderik ematen ez aurrekaririk ezartzen. 

 

Dirulaguntza ezin izango da gehitu ez berrikusi (ezin da erreklamaziorik 

egin). 

BOSGARRENA.- Alkartasuna Dantza Taldeak bete beharreko baldintzak: 

 

a) 2026 urteko programa-memorian agertzen diren ekitaldiak burutu. 

b) Bermeoko Udalak beste inoiz dirulaguntzaren bat eman badio, 

dirulaguntza horren kontra egindako gastuak justifikatuta edukitzea. 

c) Hitzarmena sinatzen den egunerako tokiko zerga zorrak ordainduta 

dauzkala kreditatu beharko du. Bermeoko Udalak ziurtatuko du puntu hau. 

d) Hitzarmena sinatzen den egunerako, egunean egotea betebehar 

fiskaletan eta Gizarte Segurantzan. 

e) Jardueratan ezin izango dira ezelako sexuaren ziozko bereizkeria 

eragin. Zentzu berean, Emakumeen eta Gizonen Berdintasunerako otsailaren 

18ko 4/2005 Legearen arabera sexu-diskriminazioan erori izanagatiko zigor- 

edo administrazio-arloko zigorra jaso ez izanaren aitorpena aurkeztu beharko 

da. 

f) Jarduerak irabazteko asmo barik garatzea, hau da, lortzen diren diru-

sarrerak, gastuak estaltzeko beharrezkoak baino ez direnak izatea. 

g) Jardueratatik sortu litzaken erantzukizunak erantzuteko aseguru 

egokia edukitzea. Polizaren kopia, hitzarmena sinatu eta gehienezko 10 

laneguneko epean aurkeztu beharko da. 

 

 

SEIGARRENA.- Bermeoko Udalak bete beharreko baldintzak: 

 

a) Bermeoko Udalak, aitatutako jarduerak antolatzeko beharrezko 

baimenak izapidetu edota eskuratuko ditu. 

b) Era berean, jarduerak garatzeko ezinbesteko azpiegiturak ipiniko ditu: 

argindarra, ur hornidura, segurtasuna bermatzeko hesiak eta bestelako 

baliabideak, etab. 

c) 2026 urteko jarduerak sortzen diren gastuei aurre egiteko 12.000 euroko 

laguntza emango du. 

d) Jarduerak modu egokian burutzen direla eta hitzarmen honetan jasotako 

betebeharrak betetzen direla bermatzeko, Bermeoko Udalak behar besteko 

ikuskapenak egin ahal izango ditu eta, beharrezkoa den kasuetan, agindu 

zehatzak eman ahal izango ditu, hitzarmenaren baldintzak bete ditzan. Agindu 

horiek beteko ez balira, hitzarmena bertan behera uzteko erabakia hartuko du 

udalak, beste aldeari entzunaldia eman eta gero. 

 

 

ZAZPIGARRENA.- Diruz lagundu daitezken gastuak, dirulaguntzaren 

ordainketa eta egin beharrekoak. 

Diruz lagundu daitezken gastuen xedea da: elkartrukeak, urteurren 

ospakizunak, lehiaketak, jaialdiak, nazioarteko egunen ospakizunak, bideo 

emanaldiak, folklore ekitaldiak, ondarea eta arte plastikoak, jai ekitaldiak, 

musika saioak, kultura arloko saioak, kirol saioak, umeentzako ekitaldiak. 

 

Diruz lagundu daitezken kontzeptuak hurrengoak dira: federazioen 

kuotak, beharrezkoak diren kudeaketa gastuak, ekintza bakoitza aurrera 

eramateko behar duten azpiegitura, apaingarriak eta jaia girotzeko 

beharrizanak, publizitatea, oroigarriak, sariak (300 € artekoak), garraioak, 

formazioa, baliabide materialen hornikuntza, giza baliabideak eta bankuetako 

komisioak. 

 

Diruz lagundutako programarekin lotura zuzena duten catering eta 

ordezkaritza gastuak ere onartuko dira, gehienez ekitaldiaren kostuaren 

%10ean.  

 

Hitzarmenaren ordainketa egin aurretik, 5. puntuan eskatzen diren 

baldintzak betetzen direla ziurtatzeko, agiri hauek aurkeztu behar dira: 

 

a) IFKren kopia eta alkartearen estatutuak aurreko urteetan ez badira 

aurkeztu. 

b) Alkartasuna Dantza taldearen 2026 urteko txostena. Txostenean 

lehenengo atalean finkatutako xedearekin egindako programa edota jardueran 

deskribapena jasoko da. 

c) 2026 urterako alkarteak dauzkan aurrekontu eta gastuen 

aurreikuspena, eta bertan agertu beharko da ze neurri ekonomikoarekin 

lagundu diren ekintzak aurrera eramateko (kuotak, bestelako dirulaguntzak, 

etab.) eta gastuen jatorria (ekitaldiak, azpiegitura, materiala, garraio 

gastuak,...). 

d) Hitzarmena sinatzen den egunerako, egunean egotea betebehar 

fiskaletan eta Gizarte Segurantzan. 

 

Agiriak udaleko Erregistro Orokorrean, edo Herri Administrazioen 

Administrazio Prozedura Erkidearen 39/2015 Legeko 16.4. artikuluan jasotako 

bestelako erak erabiliz. Hitzarmena sinatzen den unetik zenbatzen hasita, 10 

laneguneko epean aurkeztuko dira. 

 

 

ZORTZIGARRENA.- Bestelako sarrera edo dirulaguntzen 

bateragarritasuna. 

Jasotako diru laguntzaz gain lortu daitezken bestelako sarrera publiko 

zein pribatuekin bateragarriak izango dira, beti ere gain-finantzaketarik ez 

dagoen bitartean. 

 

Horrela izanda, Alkartasuna Dantza Taldea behartuta egongo da bere 

finantzaketarako lortzen dituen bestelako sarrera eta dirulaguntzen berri 

ematera eta, denetara %100etik gorako finantzaketarik lortzen badu, Bermeoko 

Udalari horren berri ematen, gain-finantzatutako kopuruak berreskuratzeko 

prozedurari hasiera eman dezan. 

 

Horrela egingo ez balitz, zigorra ipintzeko arrazoia izango lezake, itzuli 

beharreko kopuruei lege interesak aplikatzearen kalte barik. 

 

 

BEDERATZIGARRENA.- Euskararen erabilera. 

 
 - Herriaren hizkuntza ezaugarriak kontutan edukita, programak eta 

jarduerak euskaraz garatuko dira. 

 

 - Publizitatea eta komunikazio ekintzak euskaraz egingo dira bai ahoz, 

zein idatziz: argitaratzen diren programa, iragarki, ohar, kartel eta 

gainontzekoak euskeraz egingo dira. Euskara ez den beste hizkuntzaren bat 

erabiltzekotan publizitate eta komunikazio ekintzetan, lehentasun osoa edukiko 

du euskarak (3-1). 

 

- Euskeraren kalidadea bermatu beharko da aitatutako ahozko eta 

idatzizko ekintza guztietan, eta udaleko Euskera Sailaren laguntzea izango du 

Alkartasuna Dantza Taldeak hizkuntza aholkularitza eta laguntza behar 

duenean. 

 

 

HAMARGARRENA.- Debekatutako jarduera sexistak. 

 

- Debeku da pertsonen sexuan oinarritzen den bereizkeria oro, 

zuzenekoa zein zeharkakoa, edozein delarik ere horretarako erabilitako modua. 

 

- Ezin izango da adierazi, pertsonek, sexu batekoak edo bestekoak 

izateagatik, giza duintasun gutxiago edo gehiago daukatela, ez eta objektu 

sexual soilak direla ere. Orobat, ezingo zaie zabalkundea eman emakumeen 

aurkako indarkeria justifikatu, horri garrantzia kendu edo horretara bultzatzen 

duten edukiei. 

HAMAIKAGARRENA.- Alkartasuna Dantza Taldearen betebeharrak: 

 

1. Hitzarmen honetan jasotakoa betetzea. 
2. Hitzarmen honen xedea diren ekitaldietako publizitatean, Bermeoko 

Udalaren logoarekin agertzea. 
3. Bermeoko Udalari lankidetza honen kontrola egiten uztea. 

 

 

HAMABIGARRENA.- Jasotako diruaren justifikazioa. 

 

 Dirulaguntzaren azken zatia kobratu ahal izateko (%20), dirulaguntza 

justifikatu beharko da, 2026ko abenduaren 15etik 2027ko urtarrilaren 15era 

arte. Horretarako agiri hauek aurkeztu beharko dira: 

 

1.- Txosten-memoria bat, non agertzen diren egindako jarduerak eta 

jasotako emaitzak, ezarritako adierazlearen arabera: parte-hartzailearen 

kopurua eta balorazioa, elkarte onuradunaren legezko ordezkariak sinatuta. 

 

2.- Jardueren sarrera eta gastuen balantze ekonomikoa, eta bertan 
agertu beharko da ze neurri ekonomikoarekin lagundu nahi diren ekintzak 
aurrera eramateko eta gastuen jatorria. Udalak emandako dirulaguntza 
agertuko da, eta bestelako diru-sarrerak. 
 

Balantze honekin batera ordaindutako faktura originalak aurkeztuko dira. 
 

Fakturek, azaroaren 3ko 1619/2012 Errege Dekretuak arautzen dituen 
fakturazioko betebeharrak bete behar dituzte: 
 

* Fakturetan enpresaren izena, IFK edo IFZ, faktura zenbakia, data, 
kontzeptua, zenbatekoa, BEZa eta eskatzailearen datu fiskalak azaldu beharko 
dira. 
 

* Fakturak ordainduta daudela egiaztatu beharko da. Horretarako, faktura 
bakoitzaren ordainagiria aurkeztu beharko da, bankuko transferentzia bidez edo 
esku dirutan ordaintzen dena, fakturetan “ordainduta” hitzarekin. Tiketak, 
faktura sinplifikatu moduan onartuko dira. 
 

Ez da onartuko beste gastu batzuen justifikaziorik, horreek ez badute 
balio dirulaguntzaren helburuak lortzeko. 
 
 

Emandako diru guztia gastatu ez bada, justifikazioa eginda, itzuli egin 
beharko da, baita neurgarriak ez betetzeagatik zehazten direnak ere, 

C
S

V
: 

07
E

A
00

16
87

D
80

0O
2U

9P
5G

1Y
6T

4

Agiri hau benetakoa dala udalaren
egoitza elektronikoan egiaztatu ahal
dozu.

Kodea:

07EA001687D800O2U9P5G1Y6T4

Sinadurea eta datea
GAIZKA SAN PEDRO ALTONAGA(G48434708-ALKARTASUNA DANTZA TALDEA ELKARTEA)-

ALKARTASUNA DANTZA TALDEA - ORDEZKARIA  -  12/06/2026
GOTZON BAREÑO DUÑABEITIA-IDAZKARI NAGUSIA  -  12/06/2026

NADIA NEMEH SHOMALY-BERMEOKO ALKATEA  -  12/06/2026
CN=tsa.izenpe.com, ORGANIZATIONIDENTIFIER=VATES-A01337260, O=ZIURTAPEN ETA ZERBITZU
ENPRESA-EMPRESA DE CERTIFICACION Y SERVICIOS IZENPE S.A., C=ES  -  12/06/2026 08:44:11

EXPEDIENTE ::
2026IDA_ERA_0061

Datea: 23/03/2026

Lekua: Bermeon

Erregistro unidadea:
Erregistro nagusia



 

 
Kultura eta Hezkuntza Saila. Irakaskintza 14-16 - 48370 Bermeo - Tel.: 94 617 9157 

  kultura@bermeo.eus / www.bermeo.eus IFK: P4802100J 

Dirulaguntza Lege Orokorrean 36. artikuluan eta hurrengoetan xedatutakoaren 
arabera. Onuradunak jaso duen laguntza osorik edo zati batean itzuli ahalko du 
borondatez, horixe egiteko eskatu aurretik. Eskaera ebatzi egingo da eta, gero, 
Alkartasuna Dantza taldeari jakinaraziko zaio, ordainketa egiteko epea eta 
modua. Hori guztia, uztailaren 21eko 887/2006 Errege Dekretuaren 90. 
artikulua betetuz. 
 

Dokumentazioaren aurkezpena egiterakoan ez bada aurreko puntuetan 

eskatutakoa zehatz betetzen, interesdunak 10 eguneko epea izango du akatsak 

zuzentzeko. Denbora tarte horretan ez badira zuzentzen, eskariari uko egiten 

zaiola ulertuko da. 

 

Agiri hauek ez aurkeztea dirulaguntza ukatzeko eta ordaindutako 

lehenengo zatia itzultzeko zioa izango da. 

 

 

HAMAHIRUGARRENA.- Hitzarmenaren jarraipenerako Batzordea. 

 

Hitzarmenaren jarraipena egiteko Jarraipen Batzorde bat eratuko da, 

zeinetan erakunde bakoitzeko bi ordezkarik hartuko duten parte. Bermeoko 

Udalaren aldetik, Nadia Nemeh Shomaly andreak eta Susana Regidor Lardies 

andreak hartuko dute parte eta Alkartasuna Dantza taldea elkartetik, Gaizka 

San Pedro Altonaga jauna eta Izarra Elortegi Bilbao andrea. 

 

Batzordea urtean behin batzartuko da gutxienez. 

 

 

HAMALAUGARRENA.- Hitzarmena ez betetzearen ondorioak. 

 

Alkartasuna Dantza Taldeak hitzarmen honetan jasotakoak ez betetzeak, 

dirulaguntza murrizteko edo kentzeko arrazoia izango da, Dirulaguntzak 

arautzen dituen 38/2003 Legearen 37. artikuluarekin bat eta, horretarako, lege 

bereko 42.a artikuluak xedatzen dituen prozedura jarraituko da. 

 

 

HAMABOSGARRENA.- Udalaren betekizunak, diru publikoaren erabilerari 

dagokionez. 

 

Bermeoko Udalak, bere aldetik, eta Dirulaguntzak arautzen dituen 

38/2003 Legearen aginduari jarraituta, honako eginkizunak beteko ditu: 

 Emandako dirulaguntzaren kontrol egokiak egin, dirulaguntza 

oinarritzen duten helburua eta egintzak benetan burutu direla ikusi 

ahal izateko. 

 

 Lege berari jarraituta, dirulaguntzaren oinarriak bete ez direla ikusten 

bada edota ez dirala era egokian justifikatu ikusi ezkero, 

desbideratutako diru publikoa berreskuratzeko, egokiak diren 

prozedura eta espedienteak izapidetuko ditu, hamargarren atalean 

adierazitakoarekin bat. 

 

 

HAMASEIGARRENA.- Hitzarmenaren iraupena. 

 

Hitzarmen honek 2026. urtean edukiko du eragina, hitzarmen honi 

egotziko zaizkio dirulaguntzaren izaerarekin bat datozen gastuak nahiz eta 

formalizatu aurretik egindakoak izan (urtarrilaren 1etik aurrera urte honen 

barruan) behar bezala justifikatuta badaude. 

 

Aurreko atalean aitatutako ondorioak 2026. urtea amaituta izapidetu 

edota aplikatzearen kalte barik, beti ere preskripzio epearen barruan. 

 

 

HAMAZAZPIGARRENA.- Arau-hauste legez hartuko dira jokabide hauek: 

 

1.- Bosgarren ataletik hamargarren atalera jasotako betebeharrak ez 
betetzea. 

2.- Jasotako dirulaguntza ez justifikatzea horretarako emandako epean. 
3.- Eskuratutako bestelako sarreren berri ez ematea, berdin publikoak 

zein pribatuak izan. 
4.- Gain-finantzaketarik balego, horren berri ez ematea edota itzuli 

beharreko kopuruak ez itzultzea. 
 

Lehenengo atalean jasotako arau-hausteen kasuan, onartutako 

dirulaguntza murriztea ekarriko du zigor moduan, egindako ez betetzeen 

garrantziaren arabera kalkulatuko dena, ez bada ez betetzeen larritasunagatik 

dirulaguntza osorik itzultzea erabakitzen dela. 

 

Beste hiru ataletan aurreikusitako arau-hausteen kasuan, dirulaguntza 

osorik itzultzea ekarriko du zigor moduan, eta hurrengo urteetan dirulaguntza 

berriak eskuratzeko ezintasuna suposatuko du. 

 

C
S

V
: 

07
E

A
00

16
87

D
80

0O
2U

9P
5G

1Y
6T

4

Agiri hau benetakoa dala udalaren
egoitza elektronikoan egiaztatu ahal
dozu.

Kodea:

07EA001687D800O2U9P5G1Y6T4

Sinadurea eta datea
GAIZKA SAN PEDRO ALTONAGA(G48434708-ALKARTASUNA DANTZA TALDEA ELKARTEA)-

ALKARTASUNA DANTZA TALDEA - ORDEZKARIA  -  12/06/2026
GOTZON BAREÑO DUÑABEITIA-IDAZKARI NAGUSIA  -  12/06/2026

NADIA NEMEH SHOMALY-BERMEOKO ALKATEA  -  12/06/2026
CN=tsa.izenpe.com, ORGANIZATIONIDENTIFIER=VATES-A01337260, O=ZIURTAPEN ETA ZERBITZU
ENPRESA-EMPRESA DE CERTIFICACION Y SERVICIOS IZENPE S.A., C=ES  -  12/06/2026 08:44:11

EXPEDIENTE ::
2026IDA_ERA_0061

Datea: 23/03/2026

Lekua: Bermeon

Erregistro unidadea:
Erregistro nagusia



 

 
Kultura eta Hezkuntza Saila. Irakaskintza 14-16 - 48370 Bermeo - Tel.: 94 617 9157 

  kultura@bermeo.eus / www.bermeo.eus IFK: P4802100J 

Zigor horreek ipintzeko, hitzarmen honen hamargarren artikuluan 

adierazten den legez, 38/2003 legeak aurreikusitako prozedura jarraituko da 

eta, erabakia hartu orduko, interesdunari entzunaldia ematen zaiola bermatuko 

da. 

 

 

HAMAZORTZIGARRENA.- Borondatezko pertsonala. 

 

- Jardueretan laguntzeko langile boluntarioak edukiz gero, Alkartasuna 
Dantza Taldea izango da erantzule hirugarrenen aurka, ekintza edo 
omisioagatik eragindako kalteetan. 
 

- Erantzukizun hori aplikagarria den araudiaren arabera arautuko da. 
 

 

HEMERETZIGARRENA.- Aitorpen eta eskertasuna. 

 

Alde biek elkarlana eta lankidetza aitortu eta eskertasuna agertzeko 

konpromisoa hartzen dute, elkarrekin egiten dituzten ekimen eta programetan 

eta idazten dituzten agirietan. Hori horrela, alde bien parte hartzea espresuki 

agertuko dute, eta erakunde bien logo edo ikurrak agertuko dira. 

 

 

HOGEIGARRENA.- Legedi aplikagarria. 

 

 Hitzarmen honeri honako legedia aplikatuko zaio: 

 

1. Dirulaguntzak arautzen dituen 38/2003 Legea. 

2. Dirulaguntzen Legearen Erregelamendua onartzen dituen 887/2006 

Errege Dekretua. 

3. Zuzenbide administratiboko arau orokorrak. 

4. Zuzenbide pribatuko arau orokorrak. 

 

Hori horrela, hitzarmenean aurreikusten ez den guztirako, edozein 

zalantza argitu eta hitzarmena interpretatzeko, aitatutako legediak 

aurreikusitakoa jarraituko da zehatz. 

 

 

HOGEITA BATGARRENA.- Hitzarmenaren izaera administratiboa. 

 

Hitzarmen honen izaera administratiboa da. Ondorioz, honen aplikazio 

edo interpretazioan hartzen diren erabakiak bide administratiboari amaiera 

emango die eta zuzenean aplikagarriak izango dira, Administrazioarekiko 

Auzibidean errekurritzeko eskubidearen kalte barik. 

 
 
HOGEITA BIGARRENA.- Hitzarmena argitaratzea. 
 

Hitzarmen hau eta emakidarako erabakia Dirulaguntzen Datu Base 
Nazionalean argitaratuko dira, sektore publikoa arrazionalizatzeari eta 
administrazioa erreformatzeko beste neurri batzuei buruzko irailaren 16ko 
15/2014 Legeak aldatutako Dirulaguntzen Lege Orokorraren 20. artikulua betez. 
 

Hori horrela, hitzarmenaren aurreikusten ez den guztirako, edozein 
zalantza argitu eta hitzarmena interpretatzeko, aitatutako legediak 
aurreikusitakoa jarraituko da zehatza. 
 
 
 
 

Eta horrela agertu dadin, honako hau ematen dutenek, agiri hau onartu 
eta sinatzen dute, dagozkion ondorioetarako. 
 
 
Nadia Nemeh Shomaly        Gaizka San Pedro Altonaga 
         Alkatea      Alkartasuna Dantza Taldeko Presidentea 

 
 
 
 
 
 

Gotzon Bareño Duñabeitia 
Behin-behineko Idazkaria 

GOBERNANTZA, 
ADMINISTRAZIO DIGITAL ETA 
AUTOGOBERNU SAILA

DEPARTAMENTO DE 
GOBERNANZA, 
ADMINISTRACIÓN DIGITAL Y 
AUTOGOBIERNO

Toki Administrazioekiko 
Harremanetarako eta Administrazio 
Erregistroetako Zuzendaritza

Dirección de Relaciones con 
las Administraciones Locales y 
Registros Administrativos

GOBERNANTZA, ADMINISTRAZIO DIGITAL ETA AUTOGOBERNU SAILARI 
ATXIKITAKO EUSKAL AUTONOMIA, ERKIDEGOKO ELKARTEEN ERREGISTRO 
OROKORRAK

EL REGISTRO GENERAL DE ASOCIACIONES DEL PAIS VASCO ADSCRITO AL 
DEPARTAMENTO DE GOBERNANZA, ADMINISTRACIÓN DIGITAL Y 
AUTOGOBIERNO

EGIAZTATZEN DU/ CERTIFICA

LEHENDAKARIA / PRESIDENTE/A : Gaizka San Pedro Altonaga 

 

IDAZKARIA / SECRETARIO/A : Izarra Elortegi Bilbao 

 

DIRUZAINA / TESORERO/A : Elisabete Morillo Quintanilla 

 

BATZORDEKIDEA / VOCAL : Jasone Garriko Aranceta 

 

BATZORDEKIDEA / VOCAL : Janire Amesti Soler 

 

BATZORDEKIDEA / VOCAL : Ana Erauzkin Ortube 

 

BATZORDEKIDEA / VOCAL : Maialen Enbeita Areizaga 

 

BERMEO(e)ko (BIZKAIA)  

ALKARTASUNA DANTZA TALDEA 

ELKARTEA izeneko erakundea Euskal 

Autonomia Erkidegoko Elkarteen 

Erregistro Nagusian inskribatuta dagoela 

1986(e)ko azaroaren 14(e)an emandako 

Ebazpenaren ondorioz, AS/B/00234/1986 

erregistro zenbakiarekin.

Erregistro honetan jasotzen den 

azkenengo Zuzendaritza Batzordea 

2025(e)ko azaroaren 11(e)ko datarekin 

inskribatu zen, eta honakoa da:

Que la entidad  ALKARTASUNA 

DANTZA TALDEA ELKARTEA de 

BERMEO (BIZKAIA), figura inscrita en 

el Registro General de Asociaciones del 

País Vasco en virtud de Resolución 

dictada en fecha 14 de noviembre de 

1986, con el número de Registro 

AS/B/00234/1986.

Que la última Junta Directiva inscrita en 

este Registro con fecha 11 de noviembre 

de 2025 es la siguiente:

J0D0Z-T89PT-5HTW en la Sede electrónica: https://euskadi.eus/localizador
Se puede contrastar la autenticidad de este documento mediante el localizador

egiaztatu daiteke Egoitza elektronikoan: https://euskadi.eus/lokalizatzailea
Dokumentu honen benetakotasuna J0D0Z-T89PT-5HTW lokalizatzailearen bidez

BESTE BATZUK / OTROS : Ainhoa Begoña Mintegi 

 

        

     Vitoria-Gasteizen, 2026(e)ko ekainaren 9(e)(a)n.

En Vitoria-Gasteiz, a 09 de junio de 2026.

                 ELKARTEEN ERREGISTROA /  REGISTRO DE ASOCIACIONES

Alkartasuna 

Dantza Taldea 

Bermeo 

 

 

2026ko 

PROGRAMA 

HITZARMENA 

 

1976tik 

Alkartasuna 

Dantza Taldea 

Bermeo 

 

 

 

 
AURKIBIDEA 

 

AURKEZPENA 3 

DANTZA TALDEARI BURUZKO INFORMAZIOA: sorrera eta taldekideak 3 

Bere historia guztian zehar Euskal Herriak, txikia izan arren, aberastasun handia erakutsi du 

kultura arloan, batez ere folklorean. 

Garrantzitsua da gure herrian hirurehun dantza baino gehiago eta milaka abesti herrikoi ezagutzen 

direla; eta dena euskara, gure hizkuntza, orain dela milaka urte sortutakoaren inguruan. 

Euskal Herriko geografiak, ibai, mendi eta haranez beterik, folklorea oso desberdina izatea ekarri 

du eta toki batetik beste batera dantzak aldatzea. 

Testuinguru honetan, 1976. urtean, Bermeon sortu zen ALKARTASUNA DANTZA TALDEA elkarte 

kulturala. Bere asmoa kultura gaiak zabaltzea da, batez ere dantza eta musika arloan. 

 

SORRERA 

 
ALKARTASUNA DANTZA TALDEA 1976. urtean sortu zen, herrian dantza egiteko usadioa 

berreskuratu nahi zuen lagun kuadrilla bati esker. Orduz geroztik, Alkartasuna Dantza Taldeak ez 

du atsedenik izan, eta Euskal Folkloreak bizirik iraun dezan lanean aritu da, Bermeotik. Aurton, 

hain zuzen ere, 50. urteurrena ospatzen dugu. 

Taldeko partaideak 

 
o Dantzariak 

 
Gaur egun Alkartasuna Dantza Taldea 14 urtez beherako 76 bat gaztez eta 14tik gorako 58 bat 

dantzari eta musikariz osatua dago. Taldeko gaztetxoenak 5 urte ditu eta zaharrenak 66 urte. 

o Musikariak 

 
Alkartasuna Dantza Taldeak bere saioetan instrumentu tradizionalak erabiltzen ditu, txistu, txirula, 

danbolin, soinua, trikitixa, dultzaina, alboka, txalaparta eta abar. 

Taldeko musikariak 

AURKEZPENA 

DANTZA TALDEARI BURUZKO INFORMAZIOA 

Taldeko partaideak sexuaren arabera 

 

Sexuaren arabera, honela banatu genitzake taldeko kideak: 

 

 
Adinaren arabera 

 
Neska kopurua 

 
Mutil kopurua 

Ume eta gaztetxoak 62 14 

Nagusiak 48 10 

Guztira 110 24 

 

●  Euskara 

Dantza taldeak bere jarduera guztia euskaraz egiten du. Barne-jarduera, bai ahoz (batzarrak, 

entseguak...) eta bai idatziz (oharrak, aktak...) euskara hutsean egiten du beti. Kanpora begirako 

dokumentuak ere euskaraz argitaratzen ditugu: kartelak, ekitaldiei buruzko informazioa, sare 

sozialak... Ekitaldietan ere euskara erabiltzen dugu (Nazioarteko Folklore Jaialdian beste hizkuntza 

batzuk ere erabiltzen dira). Umeentzako eta herritarrentzako ikastaroetan ere euskara erabiltzen 

da, eta euskararen erabilera sustatzeko ahalegin handia egiten da umeekin. 

●  Inklusioa 

Dantza talde honek ez du inolako jarrera diskriminatzailerik onartzen bere jardueran. Jarrera 

diskriminatzailerik ez izatea gure Nazioarteko Folklore Jaialdian parte hartuko duten taldeek bete 

beharreko baldintzetako bat ere bada. 

Zehatzago, 2024-2025 ikasturtean baliabide ekonomiko falta edo bazterkeria egoeran zeuden 

umeek euskal dantzako ikastaroa doan egiteko proposamena landu zen lehenengo aldiz. Aurtengo 

ikasturtean ere konpromiso berdinarekin jarraitzen dugu. Bermeoko Udaleko Ongizate Sailarekin 

harremanetan jarri gara datorren ikasturtean egoera horretan dauden umeek taldeko ekintzetan 

parte hartzea bultzatzeko. Dantza ikastaroagatik ordaindu beharrezko kuotaz gain, ekitaldietarako 

erabili beharreko arropak ume horientzat modu solidarioan lortzeko eta banatzeko asmoa 

daukagu, eta horretarako Udalaren zein bestelako erakundeen babesa jasotzeko lan egiten ari 

gara. Laburtuz, dantza taldera hurbiltzeko oztopo ekonomikorik ez egoteko ahalegina egingo dugu, 

herriko ume eta nerabe guztiek gure ekintzen parte izateko aukera izan dezaten. 

EUSKARA, INKLUSIOA ETA BERDINTASUNA 

●  Berdintasuna 

Dantza taldearen barneko egituren funtzionamenduan orekatua izaten da emakume eta gizonen 

parte-hartzea. Hala ere, badakigu zailtasun handiagoak ditugula mutilak dantza taldera 

erakartzeko, edo berton mantentzeko. Hori dela eta, azken urteotan mutil eta gizonei zuzendutako 

kanpainak egin ditugu, sektore feminizatutzat hartu ohi dena gizonentzako espazioa ere badela 

erakusteko. 

Egiten ditugun dantzak zentrora ekarrita, eta aipatutako mutilen eskasiaren ondorioz, azken 

urteotan tradizioaren eta generoaren arteko gatazka lantzen aritu gara. Ondorioz, tradizionalki 

maskulinotzat genituen dantza batzuk neskek ere dantzatzea proposatu eta hala egin dugu. 

Gatazka hori talde moduan lantzeaz gain, herritarrei ere zabaldu nahi izan diegu kezka honen 

berri. Horretarako, adibidez, 2021ean "Emakumeak euskal dantzetan. Gezur baten historia" 

hitzaldia antolatu genuen, Oier Araolazak beran emana bere doktoretza-tesia ardatz hartuta: 

Genero-identitatea euskal dantza tradizionalaren eraikuntzan. Gai korapilatsua da, eta oraindik 

irizpideak fintzen eta taldekide (batez ere maskulinoen) artean sentsibilizazio lana egiten ari gara. 

50. URTEURRENA 

OTSAILAK 14 ARATUSTEAK: KALEJIRA + HERRI BAZKARIA 

MARTXOAK 6 GAZTE-NAGUSIEN IKASTARO AMAIERA 

MARTZOAK 14 UMEEN GYNKANA 

MAIATZAK 17 BIZKAIKO DANTZARI EGUNA, BERMEON 

MAIATZAK 22 ARRAIN AZOKA 

MAIATAZAK 30  UMEEN URTEKO EKITALDIA 

EKAINAK 21 UMEEN BUSTURIALDEKO DANTZARI EGUNA, BERMEON 

EKAINAK 23 SAN JUAN BEZPERA GAUA 

UZTAILAK 11 URTEKO EKITALDIA 

UZTAILAK 22 MADALEN EGUNA-AGURRA 

ABUZTUAK 7-8-9 NAZIOARTEKO FOLKLORE JAIALDIA 

ABUZTUAK 27 BILBOKO ASTE NAGUSIKO EKITALDIA 

IRAILAK 8 ANDRAMARI EGUNA 

URRIAK 16,17,18 URTEURRENO EKINTZAK 

AZAROAK  7 NAGUSIEN BUSTURIALDEKO DANTZARI EGUNA, BERMEON 

ABENDUAK 24 OLENTZERO 

 

 

 

 

 

2026. urteko EKITALDIEN EGUTEGIA: 

Urtero bezala, 2026.urtean ere Alkartasuna dantza taldeak hainbat ekintzetan parte hartuko du, bai 

Bermeon, eta baita Bermeotik kanpora ere. Aurton gainera, 50. Urteurrena dela eta hainbat ekintza 

eta ospakizun berezi antolatuko ditugu. 

Bermeon egiten diren ekintzen barruan, Alkartasuna dantza taldeak honako hauetan dantzatu 

edota parte hartuko du, Udalarekin duen Hitzarmena betez: 

●  Aratusteak: 2026ko otsailaren 14an,zapatua. 

 Urtero legez “Lantzeko Inauterietako” kalejira egingo dugu. Kultur Etxean hasiko da kalejira, 

12:30etan, eta Lameran, liburutegi aurrean, bukatuko da (14:00ak inguru). Kalejiraren ibilbidea 

hauxe izango da: 

Kultur Etxea, Irakaskintza kalea, San Juan Portaletik Zaharren Egoitzara (dantzaldia), Arresi, San 

Juan Portaletik Goiko Plazara (dantzaldia); Nardiz tar Jon, Arresi, Taraska (dantzaldia), kalejirak 

Lameratik jarraituko du (tabernen aldetik), Liburutegi aurreko biribilgunera arte (dantzaldia eta 

Mielotxin erre). 

Alkartasuna Dantza Taldekook “Triki Trauki” Fanfarrea eramango dugu herriko kaleak girotzeko. 

Zer esanik ez dago Kalejiran parte hartzea herri guztiari irekita dagoela. 

Horrez gain, aurton, dantza taldearen 50. urteurrena ospatze aldera, bazkari herrikoia antolatuko 

dugu.  

Frontoian aurreikusitako egitaraua honako hau izango litzateke, gutxi gorabehera: 

• 15:00 bazkari herrikoia 

• 17:00 -18:00 Bingo musikatua 

• 18:00-21:00 Erromeria “Begibide” taldearekin 

• 21:00 -23:00 DJ emanaldia “MJ Pepiñotan”. 

 

 

 

 

2026ko TALDEKO EKIMENAK: 

 

EKITALDI ETA SAIOEN ZEHAZTAPENA: 

●  Arrain azoka: Gure herrirako hain garrantzitsua den azoka honetako lehen egunean, 

kostako dantzak egiten ditugu herriko parkeko (Lamerako) hainbat tokitan eta portuko 

sarreran.  

2026an maiatzaren 22an egingo da dantzaldia. Ibilbidea ondorengoa izango da: hasi San 

Migeleko eskilaratan, La Gaita, Kaixarranka eta Batelerak dantzekin; ondoren, Andeko 

taberna parean popurria eta Sardinerak; eta azkenik Portuan, Kaia Alde parean Sardinerak, 

Kaixarranka, La Gaita eta Fandango eta Arin-Arina. 

Bukatzeko, ohitura den bezala herritar guztiak dantzan animatzeko “La Era” dantzatuko da 

Bizkaiko Gaiteroen laguntzarekin. 

●  Ume eta gaztetxoen ekitaldia: Ekitaldi honetan taldeko gazteenak dira 

protagonistak. Urte guztian egindako lana erakusten dute Artza Frontoian egiten den 

ekitaldian. 2026an  maiatzaren 30ean ospatuko da. 

 

●  San Juan bezpera: Alkartasuna dantza taldeko umetxoak egun honetako protagonistak 

izaten dira San Juan suaren inguruan sorgin dantza dantzatzen dutenean. 2023an, ordea, 

ekitaldiaren formatua aldatu zuten herriko talde desberdinek, eta dantza taldeko dantzari 

nagusiek parte hartu zuten. 2026.urtean ere ekimen honetan parte hartzeko prest eta 

gogotsu gaude Alkartasuna Dantza Taldekoak; baina ikusteke dago oraindik ze formatu 

edo eratan antolatuko den ekintza.  

●  Nagusien ekitaldia: aurton berriro ere Artza Frontoian egingo da uztailaren 11ean. 

Ekitaldi honetan nagusien urte osoko lana aurkezten da publikoaren aurrean.  

●  Nazioarteko Folklore Jaialdia: 2026an urtero bezala ospatuko da jaialdi hau, eta 

abuztuaren 7tik 9ra hain zuzen ere. COLONBIAKO eta CANARIASko talde bana izango 

ditugu gonbidatuak.  

 Urtero legez, jaialdiaren baitan hiru dantzaldi eskainiko dira: 

- Abuztuaren 7an Mundakan. 

- Abuztuaren 8an Bermeon, Alkartasunako dantzariekin batera 

- Abuztuaren 9an, Busturin, San Bartolomen eskainiko dute dantzaldia. 

●  Andra Mari Eguna: Bermeoko jaietako egun garrantzitsu honetan, kalejira eta ohorezko 

aurreskua dantzatuko da Bermeoko Almika auzoan irailaren 8an. 

 

  

●  Olentzero: Gabon Gauean Olentzerorekin batera ume eta nagusiak 
irteten dira dantza egitera. 

Bermeotik kanpora be, hainbat ekintzetan parte hartuko du Alkartasuna Dantza Taldeak 

2026.urtean zehar: 

●  Uztailaren 22an Madalen Egunean agurra dantzatzera joaten gara udalbatzarrarekin 

batera Elantxobera. 

●  Bilboko aste nagusiko programa ofizialean ere parte hartzen du egunero Plaza Berrian 

egiten diren dantza saioetan, 2026.urtean abuztuaren 27an ostegunean, izango da 

ekitaldia. 

●  Euskal Herriko Dantzari Egunean ere parte hartzen saiatzen gara. Aurten Nafarroan, 

hain zuzen ere, Zizur Nagusin urriaren 1ean  izango da dantzaldia. 

●  Atzerriko jaialdiak: aukera dagoenean, Alkartasunak Euskal Herriko folklorea erakusten 

du beste herrialde batzuetan. Urteetan zehar hainbat lekutan dantza egin du Alkartasuna 

dantza taldeak, besteak beste: Portugal, Frantzia, Belgika, Italia, Austria, Txekia, Polonia, 

Alemania, Hungaria, Mexiko.  

2026.urterako dantza taldeak oraindik ez dauka bidaiarik antolatuta.  

Ekitaldi guzti hauez gain, Alkartasuna Dantza Taldeak dantza ikastaroak ere antolatzen ditu: 

●  Nagusientzako ikastaroak: harrera handia eduki dute herritarren artean. Taldeak dantza 

ikastaroa antolatu du 25/26 ikasturtean, eta martxoaren 6an amaiera ospatzeko dantza- 

poteoa egingo da herriko kaleetan zehar.  

●  Erromeidxe kalean: Ikasturte berrian, 2025-2026an,  76 dantzari txiki daude taldean. 

Dantzari txikienen taldean (5-6 urtekoak) 9 dantzari besterik ez daude. Egoera hori 

ikusirik, umeen taldeak errori moduko ekintza egin dute herrian zehar,  nolabaiteko 

aktibazio plana burutzeko.  

Eta nola ez, aurton, 50. Urteurrena ospatzeko asmoarekin Dantzari egunak Bermeon 

berton izango ditugu. 

●  Bizkaiko Dantzari Eguna: Bizkaiko Dantzarien Biltzarrak antolatuta, maiatzaren 17an, 

Bermeoko Lameran izango da. 80 dantza talde eta guztira 3.500 dantzari espero dira. 

●  Busturialdeko Dantzari Eguna, Busturialdeko dantza taldeek antolatuta, umeena 

ekainaren 21ean eta nagusiena azaroan 7an egingo dira Bermeon. Eguraldi ona izanez 

gero Lameran eta eguraldi txarrarekin Artza Frontoian. 

 

Horrez gain, 50. urteurrenaren harira, urrian, hain zuzen ere, urriak 16, 17 eta 18an, hiru 

eguneko jaialdia aurrera eramatea aurreikusten da: besteak beste, dantza taldeak 45. 

urteurrenean grabatutako dokumentalaren emanaldia; dantzari eta musikari ohiekin bazkaria 

eta dantzaldia; eta Alkartasuna Dantza Taldea osatzen duten komunitate osoarentzat, ume, 

gazte eta gurasoentzat jaia. 

Oharra: Aurrekontua gutxi gorabeherakoa da. Gastuen aurreikuspen bat baino ez da (eta urteurreneko ospakizunen gastu asko ez 
dira aintzat hartu) 

GASTUAK DIRU-SARRERAK 

KATEGORIA KONTZEPTUA DIRUA Kontzeptua Dirua 

  Gastuaren Azalpena       

GARRAIOA     UDALA - Dirulaguntza 12.000,00 € 

   Bilboko ekitaldirako autobusa 440,00 €     

  Barik 50,00 €     

490,00 €         

MATERIALA Erropa barriak eta konponketak 3.000,00 €     

  Dantzako kamiseta, sudaderak, poltsak 1.500,00 €     

5.500,00 € Biltegirako eta ekitaldietarako materiala 1.000,00 €     

AZPIEGITURA -EKITALDIAK Aratusteetako Txaranga + bazkaria 1.100,00 €     

  Kartelak 300,00 €     

  Ekitaldietarako janari eta edaria 1.000,00 €     

5.300,00 € Ume eta Nagusien ekitaldiko soinu, argi eta irudiak  3.500,00 €     

INTERNET ZERBITZU-KOMUNIKAZIOA  Correos posta         90,00 €      

   Web orrialdea mantenua(AXARNET) 300,00 €     

   Dantza mugikorra kontsumoa  (MOVISTAR) 400,00 €     

890,00 €  Bermeotik informazioa 2026       100,00 €      

OPARIAK kolaboratzaileak: ekitaldietako musikarientzat 300,00 €     

800,00 € 50. urteurreneko opariak 500,00 €     

BESTELAKOAK Seguru Poliza 315,27 €     

  Bizkaiko Dantzari Biltzarrako bazkide kuota 120,00 €     

435,27 €       

GASTUAK 14.015,27 € SARRERAK 12.000,00 € 

HITZARMENA- 2026. URTEKO AURREKONTUA 

C
S

V
: 

07
E

A
00

16
87

D
80

0O
2U

9P
5G

1Y
6T

4

Agiri hau benetakoa dala udalaren
egoitza elektronikoan egiaztatu ahal
dozu.

Kodea:

07EA001687D800O2U9P5G1Y6T4

Sinadurea eta datea
GAIZKA SAN PEDRO ALTONAGA(G48434708-ALKARTASUNA DANTZA TALDEA ELKARTEA)-

ALKARTASUNA DANTZA TALDEA - ORDEZKARIA  -  12/06/2026
GOTZON BAREÑO DUÑABEITIA-IDAZKARI NAGUSIA  -  12/06/2026

NADIA NEMEH SHOMALY-BERMEOKO ALKATEA  -  12/06/2026
CN=tsa.izenpe.com, ORGANIZATIONIDENTIFIER=VATES-A01337260, O=ZIURTAPEN ETA ZERBITZU
ENPRESA-EMPRESA DE CERTIFICACION Y SERVICIOS IZENPE S.A., C=ES  -  12/06/2026 08:44:11

EXPEDIENTE ::
2026IDA_ERA_0061

Datea: 23/03/2026

Lekua: Bermeon

Erregistro unidadea:
Erregistro nagusia



Alkartasuna 

Dantza Taldea 

Bermeo 

 

 

 

 

 

Helbidea: 

Alkartasuna Dantza Taldea 

Irakaskintza kalea 14-16, 48370 (Bermeo), Bizkaia, Euskal Herria. 

Harremanetarako ordezkariak: 

- Taldeko lehendakaria: Gaizka San Pedro Altonaga 

- Taldeko idazkaria: Izarra Elortegi Bilbao 

- Taldeko diruzaina: Elisabete Morillo Quintanilla 

Telefonoa: 639 624 331 

 

Helbide elektronikoa: alkartasunadt@gmail.com 

Webgunea: www.alkartasunadt.eus 

Facebook: www.facebook.com/alkartasuna.dantzataldea 

Instagram: @alkartasunadt 

Twitter: @alkartasunadt 

HARREMANETARAKO BIDEAK 

